
Ujaqqgat pinnersaasiassat aalajangersimasut nunatsinni piiarnegarsimasut suliareqgaarlugit
sileqgaarlugillu nunatsinniit anninneqartarnissaat piumasagaatiginegalissagaluarpat
pitsaaquti-gisinnaasai pitsanngequtigisinnaasaalu pillugit apeqquteqaat aallaavigalugu
oqallisissiaq,

(Inatsisartuni ilaasortaq Peter Olsen, Inuit Atagatigiit)

Siunnersuuteqartoq inatsisartuni ilaasortaq Peter Olsen, Inuit Ataqgatigiit, qutsavigissavatsigit
apeqquteqaat aallaavigalugu ogallinnissamik siunnersuutegarninnut, imatullu Atassut-miit
ogaaseqarfigissavarput.

Siunnersuutegartoq isumagatigilluinnarpatsigit, aningaasarsiornikkut ineriartortitsiuarnissaq siu-
nertaralugu, sukkut tamatigut anguniartuartariagaripput. Aap aatsitassanut inatsisiliorpugut, nunami
pisuussutit uumaatsut suulluunniit aningaasarsiornikkut suliffissagartitsiniarnikkullu iluaqutigisin-
naagqullugit.

Qangarsuaanilli siulitta ujagganik pinnersaasiassanik ukkusissanillu il il atorluaasooreerput,
namminnerlu kusanartuliornermikkut aningaasarsiornermikkullu tapertarilluarlugit. llami ilaasa
kusanartuliortarnermikkut inuussutissarsiutitut aallussimallugit. Tupigusuutigisarpara siulitta sumi
ujagganik allanilluunniit pegarfegarnera ilisimaarilluinnartarmassuk.

Siunnersuuteqartup - ujagganik pinnersaasiassanik tunisassiorneq nunatsinni nutaajuneranik
ogarnera — eqquvinngilaq, inatsisiliornittali kingornagut, ujagganik pinnersaasiortarnermi periar-
fissat naleqqussaasariagarnerpullu Atassut-miit siunnersuutegartoq isumagatigilluinnarparput.

Atassut-miit oqaatigisareerparput, aatsitassarsiornerup pinnersaasiortarnerullu iluani anguniar-
tariagaripput, aallartisarusuttut tamakkiinerusumik Nunatsinniit inereerlugit avammut tunisassior-
sinnaanerat pimoorunnerullugu anguniartariagaripput.

1990-kut gitegqunnerata miss., Telep illuutigisimasaa isatiinnaggqunagu kommuunemi tiguarput,
innuttatsinnut takornarialerinermut eqqumiitsuliornermullu aallutagartunut siuariartortitserusuk-
katta. Naalakkersuisogarfinni maluginiarneqgarpugut, kinguneraalu eqqumiitsuliornermut ilinniar-
fittut nunatsinneersunik atorluarnegalermat.

Inatsisartuni partiit ilaasa, nunani allaniik ilaarsiinnarnersuaq isorinillutik uparuartuisarput, taa-
maakkaluartoq Atassut-ip pingaartegaa, nunatsinni nunalilu allaniit misilittakkat pitsaasut ilinniar-
figalugit atorluarnegartarnissaat.



Siunnersuuteqartullumi Tanzaniami inatsisitigut aaggissuussisimaneq innersuussutigimmagu,
pitsaaqutit sanngeequtaasinnaasut ilanngullugit naleqqussaasogarsinnaanera Atassut-miit periar-
fissat ilaattut ammaffigalugu misissuisogarsinnaanera isumagatigalugu ogaatigeriissavarput.

Soorunami aallartisarnermi aporfissagartogarsinnaasarpog, naleqqussagassalli eqqumaffigigaanni
sullitagut pitsaasumik agqutissiuutissavagut. Siunnersuutegartup anguniagaa iluatsissappat, misi-
littagagareersunik suleqategarnikkut, selskab-i, suliffegarfiilluunniit nammineq ingerlasut, Nunat-
sinni angerlarsimaffegarnissaat piumasagaataassasoq, aatsaat iluatsissasoq Atassut-miit qularuti-

ginngilarput.

Nunatsinni ujarassiortitsisarnerput akissarsiartalerlugu pitsaasutut isigaarput. Inogarporli piffiit
ilaanni nassaarsimagaluarlutik nalunaarutegarnissaminnut tunuarsimaartalersunik. Ogariartaa-
sinngornikuuvoq nalunaarutiginnikkunik, suliffeqarfik ingerlareersoq kisimi aningaasarsiornissaa
iluaqusernegartussaanera osv 0sv.

Taamatut Atassut-miit oqgallisissiagq ogaaseqarfigaarput, siunnersuuteqgartutuulli neriuutigaarput,
kinguneqarluartumik inatsisartuni alloriarnermik suleriagginnissamillu pitsaasumik angusaqarfigil-
luarnegarumaartog.

Qujanag.



